
ZARAUZKO UDALAREN ETA EROSKI KOOPERATIBA ELKARTEAREN ARTEKO
LANKIDETZA-HITZARMENA: JABARI PUBLIKOKO ZATI BATEN GAINEKO
EMAKIDA ETA MUGAKIDEA DEN PARTZELA PRIBATIBOAREN ERABILERA
ARAUTZEN DUENA

BILDU DIRA

Alde batetik, XABIER TXURRUKA FERNANDEZ, Zarauzko Udaleko alkatea, Zarauzko
Udalaren izenean (helbidea: Zigordia kalea 13, Zarautz).

Beste aldetik, FRANCISCO JAVIER ESPANA MARTIN jauna, EROSKI KOOPERATIBA
ELKARTEAren ordezkari gisa (helbidea: B® San Agustin s/n, Elorrio (Bizkaia).

Bi alderdiek legezko eta jarduteko gaitasuna aitortzen diote elkarri eta aurrekari hauek
adierazten dituzte:

AURREKARIAK

LEHENA.- 2012ko ekainaren 12an Eroski Kooperatiba Elkartea eta Zarauzko Udalaren
arteko hitzarmena sinatu zen ZHAPOko 16.eremuan - Hegoalde - dagoen Jabari
publikoko lur-zati bat, 594 metro karratukoa, erabili eta kudeatzeko; katastro-erreferentzia
6792347 zenbakia duen lursailaren hegoaldean mugakide da lur-zati hori. I eranskinean
adierazten da lur-zatia.

BIGARRENA.- Emakidak bost urteko iraupena zuen, eta ondoren urtero luzatu ahal
izango zen gehienez hamar urte arte.

HIRUGARRENA.- Eroski Kooperatiba Elkarteak urtero kanon bat ordaindu du.

LAUGARRENA.- 2017ko apirilaren 28an Francisco Javier Espafia Martin jaunak, Eroski
Kooperatiba Elkartearen izenean, idatzia aurkeztu zuen 2012 urtean sinatu zen hitzarmena
luzatzeko eskatuz, baina Udalak ez zuen eskaera tramitatu. Beraz, 2017 urtetik sinatu zen
hitzarmena iraungita dago.

Hala eta guztiz ere, urte hauetan, 2018tik 2025arte, Eroski-k lur zati hori erabiltzen eta
kudeatzen jarraitu du eta dagokion kanona ordaindu du, gutxi gora behera 10.000 € urteko.

BOSGARRENA.- Merkataritza-gunea (supermerkatua) irekita ez dagoen denboran
(egunero 21:00etatik 09:00ak bitartean, eta jaiegunetan 24 orduz), aparkaleku publikoez
gain, pribatuak ere erabili daitezke ezer ordaindu gabe. Horrela, inguruko bizilagunek eta
baita kanpotik gehien bat udaran etortzen diren ibilgailuek aparkalekua dohainik dute
adierazitako ordu eta egunetan. Dena den, dohain izan arren, Eroskik erabakiko du sarrera
eta irteera kontrola nola egin. Supermerkatua irekita dagoen denboran aparkalekuaren
kudeaketa, kontrola eta ordaindu beharreko tarifa, Eroskik erabakiko ditu, bere irizpideen
arabera.

Gainera, Eroski Kooperatiba Elkartea arduratzen da emakindan emandako lur-zatian
dauden azpiegiturak zaindu, garbitu eta bertako mantentze-lanak egiteaz.

SEIGARRENA.- 2025eko abuztuaren 25ean, Mikel Labayen Eraso jaunak, Eroski
Kooperatiba Elkartearen izenean, hitzarmena berritzeko eskaera egin zuen.

Aurrekariak kontuan hartuta, Udal honen iritziz, aparkalekuaren kudeaketa bateratua
herritarren intereserako onuragarria da, partzela pribatuan dauden aparkalekuak dohan
erabiltzeko aukera ematen duelako egun eta ordu batzuetan. Halaber, kudeaketa hori bat
dator bai ekainaren 13ko 1372/1986 Errege Dekretuak, Toki-erakundeen Ondasunei
buruzko Erregelamendua onesten duenak eta baita azaroaren 3ko 33/2003 Legeak,
Administrazio Publikoetako Ondarearenak, jasotako lege-aginduekin. Hori guztia kontuan
hartuta, bertaratutakoek honako hitzarmen hau izenpetuko dute, ondoren adierazitako
klausulen arabera,

KLAUSULAK

LEHENA.- ZARAUZKO UDALAK emakida ematen dio EROSKI KOOPERATIBA
ELKARTEAri ZHAPOKo 16. eremuan -Hegoalde- dagoen Jabari publikoko lur-zati bat, 594
metro karratukoa, erabili eta kudeatzeko; katastro-erreferentzia 6792347 zenbakia duen
lursailaren hegoaldean mugakide da lur-zati hori. EROSKI KOOPERATIBA ELKARTEATri
emakidan ematen zaion jabari publikoko lur-zatia, hitzarmen honi erantsitako planoan
agertzen da, 1/500 eskalan adierazia.

BIGARRENA.- Jabari publikoa erabiltzeko emakidak ez du esan nahi jabetza eskualdatzen
denik ez eta lursailak bere hirigintza-eskubideei uko egiten dienik. Udalak jarraituko du
izaten jabari publikoko lur-zatiaren erregistroko titularra eta baita jabetza eskubidearen
titularra ere; lur-zati horrek ibilgailuen aparkaleku erabilera edukitzen jarraituko du, hau
da, indarrean dagoen Hiri Antolamenduaren Plan Orokorrak ematen dion merkataritza-
izaera horri dagokiona.

HIRUGARRENA.- Kontzesioak bost urteko iraupena izango du, eta ondoren urtero luzatu
ahal izango da beste bost urtez, gehienez hamar urte arte.

Dena den, Eroski Koop.ek udalaren titulartasuneko lur-zatiaren aparkaleku-erabilera utzi
beharko du (baita emakidaren bost urteko iraupena, edo bere kasuan hitzartutako
luzapena, amaitu ez bada ere) eta, egon daitezkeen instalazioak desmuntatu beharko ditu
bere kontura, udalak hala eskatzen duenean 16.1. Hegoalde arearen hirigintza-
antolamendua egikaritzeko, inolako kalte-ordainik jasotzeko eskubiderik gabe.

Horretaz gain, Zarauzko Udalak baimenaren zati bat edo osoa ondoriorik gabe utzi ahalko
du, lursaila beste erabilera batzuetarako behar badu, edo herri-intereseko zirkunstantziek
bat-batean hala eskatuko balute.

LAUGARRENA.- Emakidadunak, epea amaitutakoan, erabileraren xede diren ondasunak
libre eta Administrazioaren eskura utzi beharko ditu; eta aitortuko du, bestetik, bertatik
botatzea erabakitzeko eta erabakia betearazteko eskubidea duela Udalak.

Jabari publikoa erabiltzeko emakida bukatzen denean, EROSKI KOOPERATIBA
ELKARTEAKk eremu hori ondo erabilita eta zainduta utzi beharko du (asfaltoa, pintaketa,
seinaleztapen bertikalak eta han dauden beste elementu batzuk). Zona hori lehengoratzeko
udalak jarduketak egin behar baditu, jarduketok subsidiarioki egingo dira eta EROSKI
KOOPERATIBA ELKARTEAren kontura.

BOSGARRENA.- EROSKI KOOPERATIBA ELKARTEA arduratuko da emakidan ematen
den zona eta han dauden azpiegiturak zaindu, garbitu eta bertako mantentze-lanak
egiteaz. EROSKI KOOPERATIBA ELKARTEAKk hitz ematen du emakidan emandako
lursailean egiten dituen obra eta jarduketek ez diotela inongo oztoporik edo
deserosotasunik eragingo lursail horretan egiten den erabilerari.

SEIGARRENA.- EROSKI KOOPERATIBA ELKARTEALk urtero kanon bat ordainduko du,
baimendunari honako betebeharra ekarriko diona: ondasunei edo ondasun horien erabilera
orokorrari edo zerbitzuari eragindako kalte eta ordainak baimendunak ordaindu beharko
ditu.

594 euro m2ko emakidaren hasierako, 2026ko, kanona 11.995,25 €-koa izango da. Kanon
hau urtero eguneratuko da KPI-aren arabera.

ZAZPIGARRENA.- EROSKI KOOPERATIBA ELKARTEAk egun aparkaleku sarrera-
irteeran jarrita duen tiket-sistemak honako baldintzak izango ditu:

- EROSKI KOOPERATIBA ELKARTEAL, merkataritza-gunea irekita ez dagoen
denboran, ezingo die ibilgailuei aparkatzeagatik kobratu. Sistema horretan,
erabiltzaile batek ibilgailua merkataritza-gunea irekita dagoenean aparkatzen badu,
tiketa atera eta ibilgailua ateratzen badu merkataritza-gunea itxita dagoenean, ez du
ezer ordaindu beharrik izango merkataritza-gunea irekita egon ez zen denboragatik.
Dena den, dohain izan arren, Eroskik erabakiko du sarrera eta irteera kontrola nola
egin. Supermerkatua irekita dagoen denboran aparkalekuaren kudeaketa, kontrola
eta ordaindu beharreko tarifa, Eroskik erabakiko ditu, bere irizpideen arabera.

- Txandakako aparkalekuaren ordutegia 09:00etatik 21:00etara izango da.
Ordutegi horren barruan lehen 2 orduak doan izango dira. 09:00etan aparkalekuaren
barruan dauden ibilgailuak berriz hasiko dira kontatzen doako bi orduak

- Jaiegunetan ez da aparkatzeagatik kobratuko, merkataritza-gunea ireki edo ez
ireki.

- Udalak ahalmena izango du ibilgailuen aparkamendua urtean bost lanegunetan
(larunbatak barne) doan jartzeko. Gutxienez bi aste lehenago jakinaraziko da
aipatutako egunak zein izango diren.

- Aurreko baldintzetan ezarritakoaz gain, Eroski Kooperatiba Elkarteak askatasun
osoa izango du aparkalekuaren funtzionamendua egokien iruditzen zaion moduan
kudeatzeko, tarifa linealak edo progresiboak jartzeko, doako aparkamendu-ordu
gehiago erabakitzeko, bere bezeroei txartelak emateko edo egoki iruditzen zaizkion
gestioak egiteko, arrazoirik egonez gero aparkalekua ixteko edo gehiegikeriaren bat
gertatzen ari bada aparkalekuko sarrera mugatzeko. Aipatutako egoeraren bat
gertatuz gero, bere berri emango zaio Udalari. Aparkalekuaren itxiera edo mugaketa
24 ordutik gorakoa izango dela aurreikusten bada, edo de facto gertatzen bada,
Udalarekin batera hartu beharko da erabaki hori.

- Beste alde batetik, bi zonatan, zona publikoan eta pribatuan, erregulatutako
aparkaleku bakarra jartzeak ez du esan nahi Eroski Kooperatiba Elkarteak gaur egun
aparkalekuaren zati pribatuan dauzkan eskubideei uko egin behar dienik ez eta
eskubideok mugatzen direnik; era berean, ez du esan nahi lursail horren gainean
inolako zortasunik sortzen denik, eta, beraz, lursail horrek pribatu izaten jarraitzen
du ondorio guztietarako.

ZORTZIGARRENA.-. Ibilgailuak finken barruko aldera sartzeagatik, baimendutako
pasabideagatik ordaindu beharreko udal tasa likidatzerakoan, ez dira zenbatuko jabari
publikoko lur-zatian dauden aparkaleku-plazak.

BEDERATZIGARRENA.- EROSKI KOOPERATIBA ELKARTEAk edozein momentutan
eskatu ahalko dio Udalari zenbait jarduera egiteko udal lur-zatiko aparkalekuetan,
aplikatu behar diren udal ordenantza desberdinek xedatutakoa betetzeko; esate baterako,
bertan behera utzitako ibilgailuak jasotzea, udal garabiak hainbat lan egitea, etab.

HAMARGARRENA.- EROSKI KOOPERATIBA ELKARTEAk eta Zarauzko Udalak
Jarraipen Batzorde bat sortuko dute, lankidetza-hitzarmenean adierazitako xedeak
betetzen direla bermatzeko. Jarraipen Batzordea alde bakoitzeko bina ordezkarik osatuko
dute. Hauek izango dira haien zereginak:

- Hitzarmena betetzen dela zaintzea.

- Bialdeen arteko lotura izatea.

- Hitzarmena interpretatzerakoan edo hura gauzatzerakoan sortzen diren arazoak
konpontzea.

HAMAIKAGARRENA .- Hitzarmen honek ez du ekarriko parte-hartzaileek beren
eskumenei uko egitea edo horiek aldatzea. Esku hartzen duen alderdi bakoitzak hitzarmen
honen arabera dagozkion konpromisoen erantzukizunak bakarrik hartuko ditu bere gain.

HAMABIGARRENA .- Hitzarmen hau iraungi egingo da aldeetako batek bere gain
hartutako konpromisoak betetzen ez baditu, besteak ahalmena izango du zehatz-mehatz
bete ditzan eskatzeko edo hitzarmena amaitutzat eman dadila eskatzeko. Hitzarmena
indargabetzen bada, aldeek adostuko dituzte indarrean dauden ekintzak bukatzeko eta
ordaintzeko baldintzak.

Horretaz gain, emakida amaitu egingo da hirugarren klausulan zehaztutako legez, 16.1.
Hegoalde arearen hirigintza antolamendua egikaritzeko helburuarekin udalak lur-zatiaren
erabilera amaitu beharra dagoela erabakitzen duenean.

Hitzarmena suntsiarazteko arrazoi ere izango da hitzarmenean bertan edo beste edozein

legetan aurreikusitako beste edozein.

Eta adierazitakoarekin ados daudela erakusteko, bildutakoek agiri honen bi ale sinatuko
dituzte, goiburuan adierazitako lekuan eta egunean.

Zarautzen 2025eko abenduaren 3an

Xabier Txurruka Fernandez Francisco Javier Espafia Martin

ZARAUZKO ALKATEA EROSKI KOOPERATIBA ELKARTEA

